
shrI rAmachandrAShTakam

ஶ்ரீ ராமசந்த்³ராஷ்டகம்

ஶ்ரீராமசந்த்³ர ப⁴க³வந் கருணாம்பு³ராஶே
ஶ்ரீராக⁴வேந்த்³ர பரிபாவநசாருமூர்தே ।

மாரோபமாங்க³ ஶரணப்ரத³ ராவணாரே
ஸம்ரக்ஷ மாம் ஶுப⁴த³ மாந்யமதே மஹாத்மந் ॥ 1॥

ஸீதாபதே த³ஶரதா²த்மஜ த⁴ர்மஸிந்தோ⁴
தீ³ப்தாக்ரு’தே பரஶுராமமதா³ந்த்யஹேதோ ।

வாதாத்மஜாதி³ கபிவீர ஸுபூஜ்யமூர்தே
ப்ரீத்யா ப்ரஸீத³குஶலவப்ரியதாத வத்ஸீ ॥ 2॥

பா⁴க்³யப்ரத³ம் ப⁴ரதஸோத³ரமப்ரமேயம்
ஸுக்³ரீவஸக்²யமஜிதம் கநகாம்ப³ராட்⁴யம் ।

ப⁴ர்க்³கே³ந்து³நேத்ரமதிமோஹநதி³வ்யரூபம்
த்யாகோ³ஜ்ஜ்வலம் ப⁴ஜ தி³வாகரவம்ஶரத்நம் ॥ 3॥

தாரேஶபி³ம்ப³வத³நம் ஸரஸீருஹாக்ஷம்
தாரேஶமோக்ஷத³முதா³ரமதிம் ஸுப⁴த்³ரம் ।

மாரீசதா³நவஹரம் ஸஜலாப்⁴ரவர்ண்ணம்
வீர்யாம்பு³தி⁴ம் ப⁴யஹரம் கலயாமி ராமம் ॥ 4॥

க்ஷத்ரியவம்ஶதிலகாம்பு³ஜநாப⁴ ஜேதா
ஶத்ருக்⁴நஸோத³ர விபோ⁴ மஹநீயகீர்தே ।

தா⁴த்ரீபதே ஶிவத³ பாலய ஸர்வதா² மாம்
ராத்ரிஞ்சரப்ரஶமநாஶ்ரிதகல்பஶாகீ²॥ 5॥

பூ⁴மீஸுதாஹ்ரு’த³யபங்கஜவாஸமார்யம்
பூ⁴மீஸுராலிவிநுதம் ரகு⁴வம்ஶதீ³பம் ।

ஸௌம்யம் ப்ரஸித்³த⁴சரிதம் பரிஶோபி⁴தாங்க³ம்
ஸுஸ்மேரவக்த்ரகமலம் கலயே த⁴ரேஶம் ॥ 6॥

ஶ்ரீ ராமசந்த்³ராஷ்டகம்

மோத³ப்ரத³ம் ஸுக்ரு’தவாரிநிதி⁴ம் ப்ரஸந்நம்
ஶ்ரீதா³யகம் ஶுப⁴கரம் முநிவ்ரு’ந்த³வந்த்³யம் ।

ஹ்ரு’த்³யம் விபீ⁴ஷணநுதம் கருணார்த்³ரநேத்ரம்
பாதா³ரவிந்த³யுக³ளம் தவ நௌமி ராமம் ॥ 7॥

பூ⁴பால ஶைவத⁴நுக²ண்ட³ந தாடகாரே
ஸம்பூஜ்யபந்நக³த⁴ரப்ரிய தே³ஹி ப⁴க்திம் ।

சாபாஸ்த்ரஹஸ்தமஹிதாஶய தி³வ்யமூர்தே
மாம் பாஹி பா⁴ஸுர ஸதா³குரு மங்க³ளம் மே!॥ 8॥

ஶ்ரீராமசந்த்³ராய நம: ।
இதி டா³ॅ ஈ.ஜி. ஜநார்த்³த³நந் போட்டிவிரசிதம்

ஶ்ரீராமசந்த்³ராஷ்டகம் ஸம்பூர்ணம் ।

